
Renconuschientscha
per Felix Giger
Tranter las persunas che vegnan un-
dradas questa saira cun premis cultu-
rals sa chatta era Felix Giger. 3

Ristgas da l’internet
per ils scolars
La regenza tila consequenzas ord il
studi davart ristgas e privels da l’in-
ternet per scolaras e scolars. 26

Tipic sbagl d’in-
vestiders: part 3

Tenor il titular dal
premi Nobel Daniel
Kahneman n’empren-
dan investiders
tendenzialmain betg
da lur sbagls. Cun
pitschens inputs
vulain nus midar
quai. Oz: Home Bias.

Blers investiders concentre-
schan lur investiziuns suletta-
main sin il martgà indigen u sin
l’atgna valuta da referenza.
Tenor in studi actual da l’Institut
bancar svizzer da l’Universitad
da Turitg investescha la mesa-
dad dals investiders svizzers
unicamain en Svizra. Quest
sbagl d’investiders numnan
experts da finanzas «Home
Bias»: l’enconuschent vegn
favurisà, il nunenconuschent
guntgì – schebain ch’ils movi-
ments dals curs da las aczias d’in
sulet martgà dependan per part
fermamain in da l’auter. Sch’ins
investescha damai mo en in su-
let pajais, s’accumuleschan
ristgs che na fissan betg neces-
saris.

Voss cussegliader d’investiziun
da la Raiffeisen As infurmescha
gugent persunalmain

www.raiffeisen.ch

■ ENGIADINA

La mort
es üna part
da la vita

(anr/mfo) In marcurdi saira
han perits i’l accumpagnamaint
da muribunds e lur confami-
gliars provà da tematisar il tabu
da la mort. Quai chi tocca pro
els pro lur minchadi chaschuna
pro blers temma, rabgias e
gronda dolur. I dà da tuotta
sorts instituziuns chi güdan e
sustegnan a muribunds ed a lur
famiglias. I dà perits in chosa
chi fan quai spordschond da
tuotta sort servezzans. Ma a la
fin dals quints sto minchün de-
cider svess. Da gnir a savair chi
nu’s po plü influenzar la vita o
il destin po esser terribel. Però i
dà agüd, i’s sto be savair chi’s po
far adöver da quel. Cha quai nu
saja nimia ün segn da deblez-
za, ma da fermezza, esa gnü in-
tunà.

reclama

«Viva la Grischa»
Dumengia conta il chor Grischa Capricorn per vegnir el final dil Cumbat dils chors

DA SUSI ROTHMUND / ANR

■ Stämpf e siu chor Grischa Ca-
pricorn speran d’era gartegiar
dumengia il gust dil publicum e
da contonscher il final grazia al
sustegn via telefon ed sms. Sin
buna via cun siu chor Grischa Ca-
pricorn ei Stephan «Stämpf»
Schmid – che ei carschius si a Do-
mat – gia naven dall’emprema
emissiun da cumbat dils chors,
arranschada dalla Televisiun Sviz-
ra. Els ein adina buns per surpre-
sas ed igl ei vegniu scret bia criti-
cas – bunas, mo era pauc avanta-
giusas. «Quei ei caussa da gust e
per evocar scuidonza sto ins lu-
vrar intensiv», ha Stämpf detg
all’anr. Sepreparar per las emis-
siuns pretendi in immens enga-
schi, mintgin conti rodund 24
uras ad jamna e quei sper la lavur
e la veta da famiglia. Sesez vesa
Stämpf buca sco dirigent, mo-
bein sco menader dil team, schef
musical e coach. Plaunet sefetschi
la stauncladad valer, ei savuri
d’human e tscheu e leu detti ei
larmas. Lavur pil coach che ha da
consolar e far curascha. Sia devi-
sa ei da perschuader il publicum

cun canzuns variontas da rock sur
pop tochen classic, mo buca cun
«hits» sco auters concurrents. «Il
success ha mussau che quei ei la
dretga strategia», ha Stämpf ma-

negiau e tradiu las canzuns che
siu chor prepara per dumengia.
Surpresas savess ei dar cun «Emp-
ty Walls» da SerjTankian che duei
daventar ina «rockopera». El stil

dils fifties presenta il chor la can-
zun «American Idiot» da Green
Day. Quella ga culs leaders Sabri-
na Steidle, Flavian Gieriet e Do-
minic da Silva.

Stefan (Stämpf) Schmid duront in’emprova cun siu chor Grischa Capricorn. FOTO TH. GSTÖHL

Exposiziun da
devoziunalias a Sedrun

■ (anr/hh) Il museum La
Truaisch a Sedrun muossa en-
tochen Pastgas 2011 in’exposi-
ziun speciala davart las devo-
ziunalias. Quella po attrer spe-
cialmein persunas sils onns che
seregordan aunc fetg bein da
quels objects dalla pietad popu-
lara. Bein enqualin da quels po
aunc pender en ina stiva ni l’au-
tra, als giuvens ein els per gron-

da part denton nunenconu-
schents. Ina viseta el museum
muossa co il patertgar religius ei
semidaus e tgei regurdientschas
e maletgs che vegnevan appreziai
pli baul. Da veser ein maletgs da
sogns, crucifixs, parlets d’aua be-
nedida e regurdientschas dils
trapassai.

Statuas e maletgs da sogns eran pli baul da veser en mintga stiva.
FOTO H. HUONDER

Motta Naluns:
Test pac serius?

■ (anr/fa) Ils resultats dal test da
l’Adac dal territori da skis da
Motta Naluns as basan per part
sün fosas infuormaziuns. Quai
chi grittainta al directur Egon
Scheiwiller es cha’ls magisters da
skis tudais-chs chi han fat il test per
l’Adac nu s’han mai miss in collia-
ziun culs respunsabels dal territori
da skis a Scuol: «Uschea as vessa
pudü evitar fossas pretaisas chi fan

uossa pac buna recloma pella Mot-
ta Naluns.» I vain p. ex. critichà chi
manca a Scuol per persunas in sop-
cha cun roudas l’access sün Motta
Naluns, «eir schi exista ün bel vial
larg da la staziun da viafier ed auto
da posta fin pro la staziun da las
pendicularas,. Ün ascensur maina
da l’entrada sü pro las cabinas.

Il vial chi maina da la staziun da Scuol fin pro las pendicularas da Motta
Naluns. MAD

■ GLION

Novas activitads
a Glion?

(anr/gv) A caschun dalla davosa
sesida dil parlament regiunal ha il
commember Marcus Casanova da
Glion empermess ch’ei detti en
cuort novas activitads sil sectur da
baghegiar a Glion. Il cau dil de-
partament da construcziun dil
marcau ha empermess ina infor-
maziun publica el decuors dils
proxims dus meins. Activitads sil
camp da construcziun ei vegniu
empermess gia dapi onns, mo
succediu ei nuot. Quei ha il pre-
sident da Regiun Surselva renfa-
tschau tier la debatta davart la
cumpra d’in agen object per la
Regiun Surselva. Quella inten-
ziun han ils parlamentaris frenau.
Suenter la debatta d’entrada eisi
stau finiu culs plans.

Candidescha
Blocher per la
pps grischuna?

■ (mc) Stat l’anteriur cusseglier
federal Christoph Blocher a dis-
posiziun a la pps grischuna per
las elecziuns dal cussegl naziu-
nal da l’atun 2010? Sco quai che
Radio Rumantsch ha retscher-
tgà è quai tuttavia ina opziun se-
riusa sco quai ch’er il parsura da
la pps grischuna Jon Peider
Lemm ha confermà. Christoph
Blocher è numnadamain com-
member da la secziun da la pps
Surselva ch’el ha gidà a fundar.
Il fatg che Christoph Blocher
abitescha a Herrliberg ed ha
uschia deponì sias scartiras en il
chantun Turitg n’impedeschia
betg ina candidatura per il cus-
segl naziunal en il Grischun.
Auter fiss quai tar il cussegl dals
chantuns nua che il domicil en
il chantun è cundiziun. Lemm
è persvadì che Blocher giauda
sco politicher ed interprendider
la simpatia ed il sustegn da la
maioritad da la populaziun gri-
schuna uschia ch’el haja er bu-
nas schanzas da vegnir elegì.
Quai tant pli che il Grischun
haja d’occupar da nov almain
tschintg dals set parlamentaris
grischuns a Berna. Blocher sez
n’è betg stà cuntanschibel per
commentar questa speculaziun.


